
Priaiitora informo

La afitoro estas lingvisto specialigita en psiliolingvistiko kaj laboras preci-
pe pri lingvoakirado ¢e infanoj. <hinagata@mw.kawasaki-m.ac.jp>

Deveno de denaskismo ¢e Chomsky
Hiroshi NAGATA

Kawasaki Universitato

Estas vaste konate inter lingvistoj kaj esploristoj laborantaj en rila-
taj studkampoj, ke Chomsky estas mensisto kaj realisto. Li tial aser-
tas. ke lia genera gramatiko abstrakte priskribas mensan fenomenon
reale ekzistantan en la homa cerbo, kaj ke i estas guste la lingvoscio
posedata de Ciuj parolantoj. Ankati konate estas, ke li tezas denask-
ismon pri lingvoakiro. Li tial asertas, ke universala gramatiko, kiu
karakterizas esencajn trajtojn de homaj lingvoj, estas genetike donita
al ¢iuj normalaj infanoj antati ol ili spertas aktualajn lingvomateria-
lojn. Koncerne al la unua aserto Chomsky mem insistas, ke realistan
starpunkton li prenis dekomence, kiam li entreprenis la generan gra-
matikon. Tamen, fakto estas, ke en la komenco li nek estis mensisto
nek realisto sed formalisto, kiu analizis sintaksajn strukturojn de fra-
zoj tute sendepende de la mensa procezo de parolantoj. Lia $ango en
filozofia tezo draste okazis, ¢irkaii la fino de la 1950-aj jaroj, kiam i
alfrontis la problemon pri tio, kiamaniere li klarigu la rimarkindan
homan kapablon, ekz. distingi gramatikajn disde negramatikaj frazoj.
Samtempe, li identigis sian generan gramatikon ekzakte kiel tion.
kion posedas Ciuj parolantoj. Levis sin al li sekva problemo: kia-
maniere alvenis al infanoj tia lingvoscio treege ri¢a, abstrakta, kaj
komplika surbaze de lingvomaterialo limigita kaj degenereca. Aperis
Ci-tiam Platona problemo. Lia denaskismo estas logike postulita sole
nur por solvi Platonan problemon. Pli specife, i devenas de lia egal-
igo de la genera gramatiko, kiun li formale entreprenas, kun la ling-
voscio, kiun posedas lingvoparolantoj. (Aperos en sekvanta kajero
plena teksto kun referencoj.)

